
Dort yilda 2,5 miliard...
herliim para bulunursa

2018-2022 yillarinda Gagauzi-
yanin Kkiiiilerini hem kasabalarina
2,5 miliard ley (yaklasik 150 milion
dolar) yatirnm yapilacek programa-
simin proekti ortaya ¢ikarildi.

Herliim para bulunursa, ozaman
yatirimnar olacek: su hem kanalizatiya
sistemalarina — 550 milion ley, yolla-
ra — 299 milion ley, diiredicildd — 195
milion ley, kulturaya — 161 milion ley,
saalik sferasina — 134 milion ley, in-
sannara sotial ev yapmasina — 70 mili-
on ley, sport obyektlarina — 60 milion
ley, turizmaya — 33 milion ley h.t.b.

En aazdan bo6ld yazili Gagauzi-
ya Ispolkomunun hazirladu kiiiileri
ilerletmé regional programasinda, an-
gisinin proekti diil ¢oktan kabledildi
hem ortaya koyuldu. Neettd var bu pa-
ralar1 almaa Gagauziyanin hem Mol-
dovanin biicetlarindan, dis kaynaklar-
dan, gesitli fondlardan hem taa baska
erlerdén.

Diinna poeziyasinin
Sabaa Yildizi

Biiiikk aymn (yanvar) 15-dd ta-
mamnandi 168-ci yildoniimii diin-
neyin biiiik poetin, romin literatura-
sinin klasiin Mihai EMINESKUnun

(Eminescu) (15.01.1850-15.06.1889)
duuma giiniindén.

Paali hem saygih okucularimiz, gazetamizin dostlar: hem kafadarlari, Canabinizleri Eni 2018-ci Yilbas1 hem Ko-

lada yortularinnan kutléériz! Hepsimizi Allahtan saalik hem uzun 6miir, kismet hem mutlulk, selmet hem bereket
dileeriz! Allaa versin evlerinizdi raathk, annasmak hem bolluk. Zorlar hem kahirlar kara kayip olsunnar hem arda
kalsinnar. Birliktd bakalim bu yilin yortularini hem yildoniimnerini! Birliktd kuralim milletimizin geleceeni, var

Okuycularimizin, titiredicilerimizin
hem iilirencilerimizin teklifind goré,
biiiin tiparléériz Mihai EMINESKU-
nun (Eminescu) en anilmig yaratmasi-
n1— Luceafarul (Sabaa Y1ldiz1) poema-
sint.

Luceafarul poemasinda aciklanér
bir poetin geniy olmasi hem kaldirilér
yasamakta taninmayan geniylerin ecel
temasi.

(Luceafirul poemasini gagauz
dilindi okuyun 2-7 sayfalarda)

olmasin1 hem yasamasini. Hepsimizi — Saalik Allaa versin!!!

Ne mutlu canimiza, Gagauz Milleti arkanizda!

Siikiir Allaha, Gagauziyamin kurulmasindan 23 yil
sora, Gagauziya Halk Toplusunda ilk keri peydalandi
haliz ii¢ gagauz deputati, ani soz verdilir GHT toplanti-
larinda sadé gagauzca lafetméi. Bu deputatlar — (patretti
saadan) Elena KARAMIT (Avdarma Kkiiiiyii), Mihail
JELEZOGLU (Kiriyet kiiiiyii) hem Ekaterina JEKOVA
(Cosma kiiiiyii). Ne mutlu bu insannarin cannarina!

Gagauziya Halk Toplusun (GHT) bitki toplantisinda
Biiiik ayin (yanvar) 19-da ii¢ deputat Elena KARAMIT (Av-
darma kiitiyli), Ekaterina JEKOVA (Cosma kiiliyli) hem Mi-
hail JELEZOGLU (Kiriyet kiiiiyii) agikladilar, ani bundan
6tad GHT toplantilarinda sadd gagauzca lafedeceklér.

Bu agiklama haliz bir kahramannik hem kendi gagauz
halkina, milletina biiiik izmet. Bununnan bu ti¢ deputat gos-
terdi, ani Gagauziyada gagauz dilin 6nemni eri lddzim olsun
hem var olacek.

Paal1 deputatlar Elena KARAMIT, Ekaterina JEKOVA
hem Mihail JELEZOGLU, saa olun! Hem dayanin. Sizin
istiiniizd sindi gagauzlan ikiiiz yildan zeed4d ezén sistema

biitiin kuvedini kullanmaa baslayacek, bir siirii pali hem tiir-
It sundikleri tistiiniizd histiracek hem abandiracek. Veril-

meyin hem kirtlmayin! Sizin isiniz hem karariniz dooru!
Sayidan aaz (zerd ikiiiz yil, kirip, yok ederlir), ama can-
dan biiiik (zerd saburlan karst koyériz bu kirmaya hem yok
etmeyii) Gagauz Halki, Gagauz Milleti arkanizda! Inanin o
kuvet verecek! Allaa sizéd yardimci olsun hem olacek!
Akademik hem poet Todur ZANET

2017-ci yihin Kirim ayin (dekabri) 23-da tamannandi 23 yil

“Gagauziya (Gagauz Yeri) 0zel hak statusu i¢cin” Zakonun

kabledilmesini. Bununnan ilgili Komratta ofitial siralar gecti.

Mihai EMINESKU: SABAA YILDIZI (LUCAFAR)

Evel olmus masallarda,
Nici diiser olmaa, yalniz,
Biiiik padisah soylarinda,
Dilber gibi gozil bir kiz.

Kivrak, kirnak hem da naazh —
O biricikti ayleda,

Ayozlardan — ayoz Kizi,

Hem tek bir ay gok iiziinda.

Gok kubeyin golgesindi
Kiz pencereyi yollanér,

O pengeri kosesindi
Lucafar goklerdi bekleer.

Gorer kiz¢az uzaklarda,
Peydalanip, o pak siléér,
Deniz iistii yalazlarda
Kara gemi o gezdirer.

Gecti giinniirlin geceliir,
Kiz iireena duygu iiiistii;
Lucafar da, o zamannar,
Kiza biiiik sevdaya diistii.

O pencerenin yaninda
Biiiik darsiklik kizi zeetleer,
Uyukladiynan, diisiinda
Salt yildiz1 gorer, isteer.

Acan saray karannunda,
Kiz enidiin peydalanér,
O her avsam dan erindi
Ona deyni canmi yanér.

*

Kayip kizin arkasindan,
Geger onun odasina,
Oriip donmus kivileindan
Bir yalazh yumak orda.

Acan kaba dosekleri
Kizc¢aaz havezlin uzanér,
Yavas diyip ellerini,
Kirpiklerni o kapadér.

Bir aydinnik aynasindan,
Kiza o safklan dokunér:
Giiilidesindin suratina,
Goz kapaana, o siiziiler.

Kiz uykuda giiliimsedi,
O titredi ak aynada;

Da canina konmaa deyni
Dald1 kizin o diisiini.

Kiz ofladh diis arasi,
Uykusunda dedi ona:

- “0, gecemin Padisahi,

Ne gelmeersin? Ha, gel bana!

Kéaimil yildiz, séin in asaa,
Safkin bir okundan kayip,
Gir evimi, fikirima,
Omiiriimii aydinnadip!”

Sesleer kizi o goklerdi
Hem kizisér taa da beter,
Da denizin dibinniini,
Kendisini o baseder!

Alka yapip, daldn erdén,
Deniz suyu donméi basléér.
Da bilinméz derinniktin
Levent bir gen¢ peydalanér.

Te pencerenin setindin
Adimnadi o iceri,
Elindeki sopasindan
Eser sazin piiskiilleri.

Kivrak boylu, altin sacl,
Durér o voevod gibi;
Ciplak omuzunda baah
Mos-moor-maavi 6lii bezi.

Solmus surat, batmus iizii,
O bal mumu gibi biyaz,
Diri gozliarlin bir o6lii,
Dolaylara serper yalaz.

- “Pek zor benim diinndiyimdan
Gelmiié senin bu sesini.

Maavi goklar — benim bobam,
Anamsaydi — su denizdi.

Seni gormiié taa yakindan
Bu odana goktiin geldim;
Duudum deniz sularindan
Safk okundan eri indim.

Caardin beni sian, mari kiz:
0O, gel! atil diinnifdyindan;
Geldim — lugafar bén, yildiz,
Sén — gelinimsin, eceldin.

Orda mercan odasinda
Binnirlédn yil yasayacan,
Da okean diinnaésina
Emirleri sin verecin.”

— “Sansin bir ayoz diisiimda,
Sén pek gozilsin, ayolum!
Hig bir kerd yasamamda,
Diismiz oréy benim yolum.

Siléérsin sin gokti yalmz
Hem yabanci o laflarin,
Diriyim biin, sin sa — cansiz,
Suuldér beni bu bakisin.”

*

Gecer bir giin, iki hem iic,
Genii eri geci konér,
Lucafar da, haliz bir giic,
Ona deyni gokta yanér.

Laizimdi kiz, yukusunda,
Onu hep aklinda tutsun,
Dalgalarin padisah1
Sevdaylan canina dolsun:

— “Kéiamil yildiz, sén in asaa,
Safkin bir okundan kayip,
Gir evimi, fikirima,
Omiiriimii aydinnadip!”

Darsik olup kiz sesini,
Siiniip, vardi o sonsuzlaa,
Da o erdi birdan-bira
GOk basladr hizh donmaa.

O donmenin ¢evresindiin
Yalazlan yalinnar firléér,
Da haosun icersindin

Gozail bir sima kalkinér;

Onun kara sac¢larindan
Fenet, ates gibi, yanér,
Giines safkin yalinindan
O diinneyé dooru iizer.

Kara 6liim bezi acik,

Ordan mermer kollar siléér,
Solmus iizii derin batik,

O pek giiclii biréy geler.

Ama gozil hem biiiik gozlir,
Karanniklarlan dop-dolu.
Siléér orda mozgoroylar,
Sansin iki salgin kolu.

— “Pek zor benim diinnéiyimdan

Gelmiié senin bu sesiné.
Sicak giines benim bobam,
Anamsayd1 — kara geci.

Caardin beni sian, mari kiz:
0O, gel! atil diinnéfyindan;
Geldim — lugafar bén, yildiz,
Sén — gelinimsin, eceldén.

Geldim kula sac¢larina
Yildizlardan fenet takmaa,
Seni alip goklerimai,
Yildizlardan gozil yapmaa.”

— “Sansin bir demon, diisiimda,
Sén pek gozélsin, ayolum!

Hig bir kerd yasamamda,
Diismiz oréy benim yolum.

Dayanilmaz o sevdandan
Urek damarlarim aarér.

O biiiik hem aar gozlerindéin
Bakis beni heptin yakér.”

— “Nica goktin ayiriiym,
Ac¢an annaméérsin beni?
Biin dliimsiiziim! Annadiym
Sana bunu: sén élmeli.”

— “Baslangicta hig diil ilin,
Secmi bir laf aaraméérim —
Makar acik o sozlerin,

Seni sanki annaméérim;

Istirsaydin, kanaatlan bén
Ohliym sana pek sevdali,

In bu topraa da ozaman
Benim gibi ol, 6lmeli.”

— “Isteersin siin bir opiisi
Oliimsiizliiii bendiin almaa,
Goriinmemis bir sevdaya
Sana diistiim, biliisin taa;

Islds, duuyup bir giinahtan,
Baska zakon kabledecam
Hem da, kopup sonsuzluktan,
Sana geeri bin donecim.”

Da te gider... Da te gitti.
Bir kizcaaza sevda igin,
Yukarlardan heptin koptu,
Oliip, siindii ¢cok giin icin.

%

Bu zamanda bir Katalin,
Salvir ¢ocuk hem da siret,
Konuslarda sarap icin

O sormaliydi, bet meret,

O padisahka eteendiin
Soysuz bir pi¢ hem yaramaz,
Kiza o goz koydu birdén,
Sulu gozlii bir utanmaz,

Bujor gibi al yanakl,
Te Katalinaya bakér,
Ava hazir o olmal,
Kiza yavas o yaklasér.

“Ne pek gozil kiz etismis,
Olmus meeva gibi, metin.
E, Katalin, vakit gelmis
Dend, senin bu kismetin...”

Bir koseyé cekip, girgin
Diidi kizin ellerina.

— “Séan ne isteersin, Katalin?
Ya git ta bak islerina.”

— “Isteerim mi? Isteerim bin
Cikasin aar diisiinmektiin,
Giiliimseyisin sén birdin —
Basim donsiin 6piisiindan.”

— “Bén bilmeerim neyi umut
Giidersin sian. Ha git burdan.
Beni raada brak hem unut,
O yildiza salt var sevdam.”

— “San bilméarsan, gosterecim
Bastan-basa ne o sevda,

Salt iifkeni zap edeciin,

Hem da uslu dur yanimda.

Kusu tutan avci gibi,
Ani piner aa¢ dalina,
Biin uzattiynan elimi
Sén sarilasin boynuma.

O kipmayan gozlerini

Pek yakindan bin gorecim,
Da kavradiynan belini
Kalkinacek erdin ok¢éan.

Asaa kayarsayd iiziim,
Sén Kkal iiziinniin yukari,
Omiir boyu sennik 6tsiin
Hem bakalim yalpak, tatl;

Beni annarsaydin heptiin,
Sevdaylan ol, oréy atla,
Acan Opméia uzanacam,
Sén da 6pmii hep alatla.”

Sesleer kiz ne ¢alér cocuk,
Uzaklanip, diisiinerik,
Istimedaiin, isteyerik
Hem severik, utanarak.

Sora yavas dedi birdin:
— “Sén bos sozlii hem faydasiz,
Bunu bilerim Kii¢iiktiin,
Biz uyaceydik ikimiz...”
Sonu 7-ci sayfada

Prezidenturada
remont basléér

2017-ci yilda Tiirkiye kararlad,
hepsi harclar iistiiné alip, Moldova
Prezidenturasina remont yapmaa.
Bu bina 2009-cu yilin Cicek aymn
(aprel) 9-da olan sokak protestlarin-
da biiiik zararlar iistiini uuradi.

Nicd bildirdi TIKA (Tirk Isbir-
lii hem Koordinatiya Agenstvosu)
Kisinéu ofisin koordinatoru Selda OZ-
DENOGLU Kirim ayin (dekabri) 22-
23 giinnerindd bu ofistd oldu tender,
angisinda remont iglerindd firmalarin
teklifleri incelendi. Tender1 ensedi An-
karadan “Sonkay” firmasi.

Sindi Prezidenturada remont bagléér
da eniletmeddn sora binanin acilis
yapilacek Tiirkiye Prezidenti Recep
Tayyip ERDOGAN Moldovaya ofitial
vizit1 zamaninda, ani beklener bu yilin
Hederlez (may) ayinda.

Turkiye Kisinev Buukel¢ist Hulust KILIC:
“Benim 1¢in 2017-c1 bir altin y1l olmustur!™

Kiriom aym 22-dd Tiirkiye Kisinev Biiiikelcisi Hulusi KILIC bir
preskonferentiya yapti, neredi Moldovada Tiirkiye Biiiikel¢iliin 2017-ci
yilda yaptiklarim1 hem 2018-ci yila plannarim agikladi. Preskonferentiya
basinda Biiiikel¢ci Hulusi KILIC dedi: “Benim i¢in 2017-ci bir altin y1l ol-

s

mustur!”

Canabisi urguladi ani 2017-ci y1-
linda tamamnand1 25 yil, nica Tiirkiye
hem Moldova arasinda diplomatiya
iligkileri kuruldu. Bu 6nemni yilda iki
devlet arasinda en tiisek uurda vizitlar
yapildi. Bunnarin arasinda birincisi —
Tiirkiye Bagbakani Binali YILDIRIMin
may ayinda Moldovaya vizit1. Ikincisi
— hep may aymda Moldova Preziden-
t1 Igor DODONun Tiirkiyeyi vizit1.
Ugiinciisii — Ceviz aymda Moldova
Parlamentin spiker1 Andrian KAN-
DUnun Tiirkiyeya vizitl. Dordiinciisii
da — Kirim aym (dekabri) 19-da, alig-

2017-ci yilda Tirkiyenin biitliin
Moldovada biiiik saalik hem climne
proektlart yapildi. Boélecd 2017-ci yil-
da yaptiklarin altin1 ¢izerék, Biitikelci
Hulusi KILIC urguladi, ani onun baki-
sina gord “Moldova-Tiirkiye iligkileri
uurunda 2017-ci y1l altin y1l oldu!”

Gecerik 2018-ci yilinda yapilacek
islér i¢in Canabisi agiklayarak urgula-
d1, ani onnarin arasinda en 6nemni ola-
cek yilin ilk payinda Moldovaya Tiir-
kiye Respublikasinin Prezident1 Recep
Tayyip ERDOGAN beklenin vizit1.
Vizit zamaninda strategiyali ortaklik

veris hem ekonomika isbirlii Moldova-
Tiirkiye Komisiyasinin IX toplantisin-
nan ilgili oilarak, Moldovaya Tiirkiye
Respublikasinin Bagbakan yardimcisi
Hakan CAVUSOGLUnun viziti. Bu
vizit zamaninda iki devlet arasinda 13
igbirlii protkolu imzalndi.

uurunda bir annasma imzalanacek.
2018-ci yilda Istanbulda Moldova-
nin alig-veris odasi acilacek.

Hep ileriyd iki devlet arasinda ig
pasportlarinnan gidis-gelis kolaylu as-
liya ¢ikaralacek. Komratta Tiirkiyenin
bir Baskonsolosluu acilacek.

Bakarak 2017-ci yilina, 2018-ci yil
iki devlet arasindaki ortak islerindéi taa
yivin bir y1l olacektir.

Preskonferentiyay1 basararak, Biiii-
kelgi Hulusi KILIC zalda bulunan hep-
si jurnalistleri Eni Yillan hem Kolada
yortularmnan kutladi.

Merkez “Dutin patretleri
odasi”na dondi

Kirmiz1 kartoft da olmaz

bu giunda imaa...

Ukraymanin Kurtcu (Vinogradovka) kiiillyiindd bulunan Odesa bolgesi-
nin gagauz kultura Merkezin muzey odasi Biiiik ayin (yanvar) 21-dé birkag
giinii oldu “Diiiin patretleri odas1”.

Bol4 adlan burada sergilendi kiitidd toplanan en eski diilin patretleri. Sergi bir
g0zil toplant1 derndénnén agildi, angis1 gosterdi, ani ayld — o yasamanin temeli.
Burada annadildi ne 6nemnilik var ayld diizmesindéd, zerd ayld kurmasi — o bir
biitik cuvapeilik yasamakta.

Sergi acilignda taa bir kerd annattik diiiin adetlerini, angilar1 kurulmus za-
manin zamaninda. Uurladik dernédd adetldn, angisin1 gagauzlar bakardilar 50-60
yil geri, sesledik nicé sindiki zamanda gotiirerlér diiiinii gagauzlar. Denklestirdik
evelki hem biiiinkii adetleri. Baktik diilin adetini sindi dé hep 614 gotiirerlar mi,
osayd1 o adetlerdé var diisilmeklar mi?

Genglér annadérlar, ani savasérlar adetlerd gora diilinii yapmaa. Taa yash in-
sannar da annatilar, ani galigérlar genglerd nasaat vermédi, deyni adet kullanilsin
taa yakin evelki zamannara. Annasildi, ani neredd da bulunmasalar gagauzlar, ang1
devlettd da yagamasinnar, diilinneri savasérlar gotiirmaé gagauz adetlerind goré.

Hepsini pek meraklandirdi diitin patretleri, ani bu giin sergilendi Merkezimizdi
Onnarda biz gordiik o gozil gelinnik fistannarini, o giivelik rubalari, o donaklik-
lar1, angilar1 mutlak vardi gelindd hem giiveda.

Sergimizdi en eski diilin patretleri 1930-cu yillardan. En eni — 2009-c1 yildan.

Bizim neetimizdi — Merkezimizi deyni bulmaa en evelki diiiin gelinniklerini.
Biz onnar1 bulduk. Elbetki — onnar da hep 614 g6zél, merakli, kivrak, nicé da sin-
diki zamanin gelinnikleri.

Bizim borcumuz korumaa adetleri, liliretméé gencleri, terbietmda sevgi, saygt,
hatir, sannik gagauz halkina, onun adetlerina!

Odesa bolgesinin gagauz kultura Merkezindi bakildi1 Ay Varvarayi giinii.
Bu yortunun bakilmasi1 Merkezimizdé artik bir adeti dondii hem o giindi el

ustalumizi gosterméia savsériz.

Yil-yildan ustalik aylemiz genislener.
Biiiin bizi katild1 taa iki geng usta: Va-
lentina hem Liidmila. Onnarin zanaatlar
diil baali gagauz halkin zanaatlarinnan,
ama sevindirer, ani gagauzlarin geng ev-
latboylar1, zamannara gord, kendilerind
zanaat bulérlar da ¢alisérlar. Kendi yarat-
malarinnan onnar sevindirerlir dolayan-
dakilari, gozellederldr yagamayn.

Varvara giinti (Kirm aym 17-si) s1-
ramizda Liidmila tinistird: bizi eni bir
zamandas zanaatinnan — “Iplik grafi-
kas1” («Hutsnas rpaduxay). Gozél bir
zanaat, isteerim s6leméd! Master-klas
da gosterdi. Birdr balicak yaptik. Sora
nicd usak sevindik, ani biz di bece-
reriz bu grafikada ¢iligmaa. Valentina
sa gosterdi nicd tiirli isleri, angilarini

[==g]

kullanip sibidéniz, var kolaylik taa bir
kerd kullanmaa, donadip onnari, bulup
onnar eni er yagamakta.

Yortumuzda taa bir merakli tani-
tim oldu. Biz iilirendik agiklan oyna-
maa. Bu oyun i¢in annatt1 Viktoriya.
Halizdédn bu bir merklai oyun. Onda
oynayan gosterardi becerikliini, agik
gdzliilinl, merakluni.

Adetca kurduk sofray1 da tatli-tatl
idik orug¢ imeklerini. Nekadar datli bu
orug¢ imekleri hem nekadar soy onnar-
dan var nicé yapmaa...

Giinti gozil gecirdik. Soframizda
yoktu sadd kartofi... O kér diismeer da
olsun. Varvara giiniindd olmaz imaa kir-
miz1 kartifi, deyni hastalanmamaa kiza-
mak hastalinnan. Bu da bir evelki adet.

Olga KULAKSIZ, Odesa bélgesinin gagauz kultura merkezin basi




Kisinevda “Gagauz resmlcﬂer"’ resim sergisi oldu

Biiiik ayin (yanvar) 17-dd Moldova Respublikasinin etnografiya hem is-
toriya milli muzeyindi “Gagauz resimcileri” adh resim sergisi ac¢ildi. Onu
hazirladilar Moldovada Tiirkiye Respublikasinin Biiiikelcilii, Moldova Res-
publikasimin etnografiya hem istoriya milli muzeyi hem “Gagauziya resim-
cileri birlii” adli Ciimne Birlii.

Serginin ofitial agilisin1 yapt1 Kisinev Biiiikel¢isi Hulusi KILIC. Sora s6z
tuttular Moldovanin Kultura, Aydimnatmak hem Aarastirma ministerliin devlet
sekretari Andrey KISTOL hem da Moldova Respublikasinin etnografiya hem is-
toriya milli muzeyin direktoru Petru VIKOL.

Bir aftanin i¢indd muzeya geldn insannarin oldu kolayli tanigmaa “Gagauziya
resimcileri birlii” adli Ciimne Birliind girdn gagauz resimcilerinin Georgiy AND-

RIESin, Radion ANGELCEV1n, Mihail ARABACInin, Praskovya BEJENARin,
Nadejda LEVCENKOnun, Dimitri NOVAKin (Ayoglu) hem Andrey YIVARLA-
Kin yaratmalarinnan.

“Gagauz resimcileri” resim sergisinin acilis zamaninda Kisinev Biitikelgisi
Hulusi KILIC hem canabisinin esi Gilinay KILIC katilannara koktel verdilar.

PATRETLERDA: (yukarda soldan) Andrey KISTOL, Hulusi KILIC hem
Giinay KILIC

Resimci Praskovya BEJENARin yaratmalarmmnan tamsérlar (soldan)
T.C. Kisinev Biiiikelciliin 3-cii sekretarlar1 Umran CATMA hem Esra SEN,
hem da Kongaz S.Demirel Tiirk-Moldovan Liteyin direktoru Funda TU-
FEKCI.

Valkanesta
usak festivali olacek

Rominiyanin Yasi kasabasinin
teklifind gori, Valkanes primariya-

Kurbana prezident hem mltropoht geldi

2018-ci yihn Biiiik ayin (yanvar) 20-di Komrat foan
Vatizedici klisesinin Kurbanim1 hem yortusunu kutla-
maa deyni klisedi biiiik bir liturgiya oldu.

s1 inceler sorusu, ani bu yilin Kirez
aym 2-did Valkanesti halklararasi
usak festivali yapmaa.

Beklener, ani festivald katilacek
120 usak Bulgariyadan, Gretiyadan,
Moldovadan hem Ruminiyadan.

Sankt-Peterburgtan
Mihail CAKIR
kolecina kinat baasisi

Komrat foan Vatizedici klisesinin
Kurbam giiniindid Sankt-Peterburg
pravitelstvosu baasladi Komrat Mi-
hail CAKIR kolecina iiiirenmik hem
metodika kiyatlarini.

Kiyatlarin baaslamak sirasinda pay
aldilar Moldovada Rusiya Biitikel¢isind
Farit MUHAMETSIN hem Sankt-
Peterburg “Dom pecati” kurulusun di-
rektor yardimcis1t Andrey SAMRAY.

Andrey SAMRAY Verdi Komrat
Mihail CAKIR kolecin direktoruna
Mariya TANASOVICa bir Sertifikat,
angisina goréd koleca veriler 650 taand
iitirenmék hem metodika kiyatlar1.

Baaglanan kiyatlarin paasi yaklagik
200 bin ley.

Gagauziya ondercilerinddn hem Komrat primarindan
kaard, bu geldilir Moldova Prezident: igor DODON, Mol-
dova mitropolit1 Vladimir hem Moldovada Rusiya Biitikel-
cisi Farit MUHAMETSIN hem bagka paali musaafirlir.

Liturgiyadan sora agiklamalar yapildi. Prezident Igor
DODON soledi, ani giizd Moldovaya gelecek Rusiya Patri-
arhi Kiril da bu is i¢in Igor DODON, aylesinniin bili, Kom-
rat foan Vatizedici klisesind 1 milion ley yardim yapacek:
«S1 Xxo4y ceronmHs, B 3TOT A€Hb, KaK MOJAPOK OT ceOsl, Moel
CEMbH, MbI IPUHSITN PELICHHE HAWTH CPEICTBA U BBIICIUTh
1 MuIMOH JeH AT TIOATOTOBKH 3TOT0 Xpama K BH3HTY Ero
Cesreiimectsa [latpunapxa».

Hep Liturgiyadan sora Komrat primar1 Sergey ANAS-

TASOVverdi Moldova mitropolitina Vladimira hem Mol-
dovada Rusiya Biiiikelgisini Farit MUHAMETSINa “Kom-
ratin sanni1 vatandasi” diplomalarini.

Turkiyenin Kastamonu kasabasi —
rk dinndsinin 2018 yil1 kultura baskasabasi

Tiirkiyenin Kastamonu kasaba-
s1 olacek Tiirk diinniisinin 2018 yih
kultura baskasabasi.

Bola karar alindi 2017-ci yilin Ki-
rim ayin (dekabri) 5-dd Kazahstanin
Tiirkistan kasabasinda olan TURKSO-
Yun Dayma Konseyi 35-ci toplantisin-
da.

TURKSOYun Dayma Konseyini
girerlar Tirk dili konusan devletlerin
kultura ministrulari. Bu yilki toplantida
onnarin arasinda vardi Gagauziyanin
kultura hem turizma Upravleniyasinin
bas1 Marina SEMONOVA da.

Not. Bir yihin icindi Kastamo-
nu kasabasinda olacek biitiin Tiirk
diinndsinnan ilgili sergilir, kontertlar,
festivalliir hem baska kultura merop-
riyatiyalari.




Gagauz dilinda ilk kiyatciklarina prezentatlya

Komratta, Ay-Boba Mihail CAKIR adina kolecin terbiedicilik boliimiindi, 4214-cii grupada iiiireniin
studentlarin gagauz dilindi ilk kiyatciklarina prezentatiya oldu. Herbir iiiirenici kendi kiyat¢nn

prezentatiyasinda acikladi ne neetlin hem nicé yazildi, kuruldu kiyat.

Studentlar annattilar nekadar bu is
merakli. Olur séleméé, ani onnarin ya-
radicilik isleri olacek yardimci materi-
al usak bascasinda terbiedicilerd deyni
hem analara-bobalara, kim isteer, ki
usak ana dilini bilsin.

Bu kiyatcgiklara girer anilmis ga-
gauz poetlarin yaratmalar1 kiigliklerd
deyni, bilmecelar, soleyiglar, student-
larin peetleri hem proza yaratmalart.
Kiyatlar tiirli tematikaya gora kurulu:
ev kuslari, yaban kuslari, ev hayvan-
nari, yaban hayvannari, yortular, yil
zamannari, hayirlik, iilireneriz saymaa
hem baska. Taa burada verili renkli re-

sim hem konturlu resimnér, angilarini
usak 1ddzim boyasin.
Lena KURDOGLU okudu annat-

L

masini, angisi girdi onun kiyadina.
Lena gozédl hem sicak laflar soledi
master-klas i¢in, nekadar duyguluydu
unudulmazdi o kipimnar, neredid oldu
kolaylik tanigmaa siirlerin biiiilii ava-
sinan, diiziilmesinnén, kurulmasinda
O6nemni kurallarmnan.
Uliirenci Ma-

riya PALIK
kendi  kiyatcun
prezentatiyasinda

sOziindan fikirlar:
“Kiyadima girdi /
o siirldr, angilari-
n1 yazdim kolecda
ilirendrkédn. Cekettim duygularimi
siir formasinda gostermad ilk evdeki
islerimdé gagauz dili uroklarinda. ilk
yaratmam peydalandiyd te bola — {iii-
redici verdiydi bizd yazmaa ana dili te-
masina gord diigtinmeklerimizi. Agan
geldik uroo, da okuyardik ev isini, ban
okudum kendi siirimi “Ana dilim”.
Uiiredicim sordu: “Kim bu siirin avto-
ru?” Bén dedim, ani onu bén yazdim”.
Mariya PALIKin“ANA DILIM”
siirindédn kimi strofalar:
“Oter icim, baarér canim,
Acan siléér ana dilim.
Zengin dilim, paal1 dilim
Ruhlu dilim — benim dilim!
Mariya PALIK annatti, ani oza-
mandan beeri ¢eketti yazmaa siir. Bu
peetinndn pay aldi ilk master-klasta,
angisini gotiirdrdi  anilmis gagauz
sairi, akademik Todur ZANET. Ilk

master-klastan annadi,
ani siir yazmaa kolay diil.
O katildi herbir master-
klasa (biiiinkii giinddén 10
master-klas gegcti), angi-
lar1 biiiik fayda getirdilar,
gosterdildr nekadar biiiili
hem merakli is — siir diin-
nesi. Birkag siirini segip, klyatmk ha-
zirladi. Onun ad1 “Sansora sevda gel-
di, onu kablet”.

Yuliya KIOR, Kazayak kiiiiyiindin,
Ay Boba Mihail Cakir adina Komratta-
k1 kolecinda 4-cii kursta iiiirener: “Ilk
siraciklar ¢ekettim yazmaa taa skola-
da. Siralar donédrdi solpetlerd. Solpet-
lerim yufkaydi. Geldiyndn iilirenméaa
kolecd, ¢ok sennendiydim, ani burada
master-klas olér, angisin1 T. Zanet go-
tirer. Bén dé ilk glinnerddn katildim
oréy. Bana deyni bu bulusmaklar pek
paali hem faydali oldu. Birkag siirimi
secip, kiyat¢ik hazirladim. Onun adi
“Denizin dalgalar1”. Siir yazmaa — o
merakli is. Yazérim ondan, ani pek se-
verim ana dilimi. Benim siirlerim tiirli
temalara gord yazili. Ama bana dey-
ni en onemni tema — Vatan hem Ana
dili”.

Yuliya KIORun siirindin:

“Vatan — o...

Neredéd bizim ana-bobamiz,

Neredd dostlarimiz,
Neredd senni diinni,
Neredé yaséér sevda”.

Mariya SIKIL kendi duygularin-
nan paylasti: “Isteerim, ki herbir usak
ana dilinda lafetsin, unutmasmn onu
bir zaman da. Beenerim ana dilindd
lafetmid. ilk master-klasta tanistim
anilmis sairlin Todur ZANETIén. O
glindén sora denedim siir yazmaa da
katildim herbir master-klasa hazir
siirlan. Bu bir fasil bulusmaklar, an-
gilarim biz pek beklérdik. Kiyadimin
adimi1 koydum “Can duygusu”, ne¢inki
herbir siirim — o candan seslér, duygu-
lar, can tiirkiisii”.

Mariya SIKILin “Cenk” peetindin:

Cengi bin gérmedim, ama

Bilerim, nasil zordu insana.

Kim gecirdi biiiik kahir1, aaglu

Hem di duydu tiirlii zorluklari.

skokok

Ko yasasin insan bu diinnedi

Annagmakta hem birlikta!

Hig olmasin cenklér bizda,

Yasayalim bir ayleda!

Bu yortunun 6z fikiri kizlarin
sOzlerinddydi: Ana dilindd eni kiyat
— o taa bir bilgi sizintis1, hos can ra-
atln, sevinmelik, eni biiili diinna,
eni tanismak, eni bilgi, eni fikir, kaa-
vi inan, taa bir yardim ana dilimizin
ilerlemesinda.

Galina Dimitriyevna SIRKELI-
KRISTIOGLU,

Ay Boba Mihail Cakir adina
kolecin gagauz dili hem literaturasi

titiredicisi
PATRETLERDA:
Kolec iiiirencilerin gagauz dilindi
ilk kiyatciklari.

Kiyatlar1 kantarlayan komisiya:
(soldan) T.G. MIHAYLOVA, V.i.
KOLIiOGLU, M.D.TANASOVIC,
P.D. KARA.

Uiirenci Mariya PALIK.

Uiirenci Lena KURDOGLU.

Uiirenci Mariya SIKIL.

Gagauziyanin I-c1 sakacilik konkursu — “Kongaz dern

Eni yila kars1 Kongaz kiiiiyiindi gecti “Kongaz dernia” I-ci sakacilik konkursu, angisi
baasland1 “Gagauziya (Gagauz Yeri) 6zel hak statusu i¢cin” Zakonun kabledilmesinin 23-

cii yildoniimiina.

Bu sen hem senni yarigmada pay ald1 iig
komanda: “Gagauz pandallar1” (Kipgak),
“Ortiilii kor” (Kongaz) hem “Kizlar kirlannar-
dan” (Kirlannar (Kotovskoe)). Onnar yaristi-
lar 3 basamakta: “Seldmlesmik”, “En islaa
s0z” hem “Ev igi”.

Yarigmada pay allannarin gakalarini, ciim-
biislerini hem keskin sozlerini kantara att1
“Kongaz derndd” konkursun jiirisi: Kongazin
kiiii sovetnii Svetlana DUVENCI, Kipgaan
Boris Yanakoglu liteyin zavugu Denis AN-
GELCEV, Kongazin Todur Zanet liteyin eski

zavucgu Evgeniya ARNAUT, kirlanniyka Svet-
lana DUSKOVA, Kongazin Nikolay Cabanov
gimnaziyasinin iilirediciykasi Fedora RATKO-
VA, Kongazdan KVNeci1 Stepan ARNAUT.

Jiiriinin kararina gord konkursta 1-ci eri
payettilir “Gagauz pandallarr” hem “Ortiilii
kor”. Ikinci er verildi “Kizlar kirlannardan”
komandasma. Onnara hepsind baasland1 ku-
bok, Diplom hem para baagislari.

Umut var, ani bu senniklar adetd doneceklar
da ileriyd onnarda taa ¢ok kiililerddn koman-
dalr pay alacek.

Ana soziu

Yazic1 hem poet Galina SIRKELIyliin bulusmak

Kirim aymn (dekabri) 6-da Komradin Ay Boba Mihail Cakirin adina ko-
lecinda, klastan disar1 meropriyatiyada oldu bulusmak poetlan, yaziciylan,
pedagoglan Galina SIRKELiylin. Bulusmakta prezentatiya oldu onun “O,

“Ne yazili sana — onu da var gegirésin, ecelinddn
sapamayacan” (annatmasinin birindi avtor yazér bu
derin maanali laflar1) — te bu laflarlan bulusmak yor-
tusu basladi.

Nelér yapt1 bu kdamil insan? Yasamakta nesoy so-
ruslarlan kars1 geldi? Neldr avtoru debrestirdi yaradi-
cilik uuruna? Biiiin biz savasacez bu soruslara onun-
nan barabar cuvap bulmaa. Te bold aciklandi
meroptiyatiyanin neetleri.

Meropriyatiyada avtorun peetleri hem po-
emanin bir payimn1 okudular: Vika TOPAL, Ina
CERNIOGLU, Oli BALABAN, Tani DIMO-
VA, Mariya KOMUR, Tani ARNAUT, Margari-
ta KARATERZI, Lolita MECKAR ,Viktor BU-
TUK, Liidmila HADJI, Marina KARASENI.

2014-cii yilda tipardan ¢ikti Galina SIiR-
KELInin ilk peet toplumu “Liizgerli hava-
da sazlarin tiirkiisii”. 2016-c1 yilin Canavar
ayinda (oktidbari) Moskvada “Gagauz kultu-
rasinin giinii” festivali gecti, neredd bu kiyat-
tan onun Dbir yaratmasma (Rojdestvenskiyi
cevirtmesind gord) instenirovka koyuldu. Bu
bir biilik tanimak hem sayg1 avtorun yaradici-
luna. (Videomaterial gosterildi). Taa bir yarat-
masinin “Ne vardir adimda sana benim?”” (Pus-
kini gevirtmesiné gord) kolecin studentkasi Ani
BUK yazdi ava. Kendisi di onu caldi.

2016-c1 yilda tipardan ¢ikti Canabisinin taa bir
peet hem annatma toplumu “Ecelin sinirlar1”. Bu ki-
yada girdi yaratmalar angilarini baaléér bir silinméz,
senmiz hem di siinmiz duygu — Sevda: sevda Vata-
nina, duuma evind, anaya-bobaya, tabiata, yasamaya.
Eni ¢ikan literatura yaratmalar1 buldular yol okuycu-
larin cannarma. Kisa annatmalar1 ¢ok duygulandirdi
hem dalgalandird1 studentlari.

Bulusmada kendi diisiinmeklerini, bakigin1 yarat-
malarin i¢indekiliind agikladilar Tani KOLTUKLU
hem Alina VATAMAN.

Cenk — o kotii bir laf. Cenk getirer 6liim, kahir,
g6z yast. Galina Dimitriyevna SIRKELI gagauz po-
etlarin biri, angis1 kalamadi bir tarafta bu temadan.

Galina SIRKELI yazdi “O, afgan askeri!” poe-
may1 afgan cengindd canini verdn asker Mihail TA-
NASOGLU ig¢in, Baskiiiiylin bir girgin oolu igin,
aylesind, dostlarina — bir paali kisi i¢cin. Mihail TA-

) e,

Girgin fikirlerd taaza soluk,
Umut kaavi, derin duygu,
Dunna gozelliing yollar agik, »

NASOGLU, onun akrani. Baslanki klaslarda bir sko-
lada, bir klasta da titirendilér.

Poemanin 6z fikiri: gengléar 1ddzim bilsinnér hal-
kmin istoriyasini, bilsinnédr geroylarini, ki diizmai
gelecdd, ne¢inki bilmeyén kendi istoriyasini — o yok
nicé diizsiin geldn zamanini.

Liidmila KIVIRJIK pek duygulu okudu poemain
bir payin1 hem di Nasti COLAK, Olesda PULUKCU
hem Vlada VASILKOVA poemadan kimi siraciklara
uydurdular melodiya da gitara instrumentin yardi-
minnan ¢aldilar.

afgan askeri!” poema kiyadina. Bu poema tiparlandi 2017-ci yi1lda “Pontos”
vasim evindi. Avtor adad1 onu Afgan cengindi Gagauziyadan Mihail TA-
NASOGLUya hem bu cengi kurban olan hepsi askerleri anmak i¢in.

Kendi soziindi Galina Dimitriyevna SIRKE-
LI nisannadi, ani biiiik yardim vardi herbirindén,
kimd danisti, kim yaninda, ama biilik yardim oldu
akademiktin hem poettan Todur ZANETtin. “Ilk si-
irlerim tiparland1 “Ana sdzii” gazetasinda. Ilk kiya-
dimin da redaktoru Canabisi oldu. O master-klaslar,
angilarin1 o gotiirdii kolecdd, onun nassatlari siir
diinnesini yol agtilar.

Bu meropriyatiyamizi adadik Gagauzi-
yanin 23-lincli yildoniimiind. En paali bu
yasamakta - korumaa ana tarafini, ana di-
lini. Avtor “GAGAUZIYA” siirini okudu
hem onun icindekiliind gdrd prezentatiya
gosterildi.

“Ne yazili sana — onu da var gecirésin,
ecelinddn sapamayacan, benim ecelim — ana
dili, Gagauziya” — bu laflarlan bitirdi so6ziinii
Galina.

Bu meropriyatiyay1 hazirlayan kolecin
gagauz dilindd hem literaturasinda iitiredici-
si Anna Danilovna SUKMAN 614 ¢ikis yapti
kendi danigsmasmnan, soziinndn: “Allaa ba-
aglamig Galina Dimitriyevnaya bir biiiik ver-
gl — yazmaa s§iir, annatma, insan1 sevindirmai
kendi yaratmalarinnan. Biz4 biiiik kismet, bu-
lunmaa bolé talantli insanin yaninda. Dileeriz
Galina Dimitriyevnaya yaradicilik yolunda ii
basarilar”.

Meropriyatiyanin sonunda hepsi iiiirenicildr *“In-
dana 1ddzim” siiri okudular.

Ne tez, merakli, sicak hem kuytulu atmosferada
gecti bir saatta avtorlan bulugmak! Hepsi usaklar,
musaafirlar mutlu kaldilar hem bu gozil yortuda
biitik hosluk kablettilar.

PATRETTA: (soldan) inna CERNIOGLU,
Galina SIRKELI hem Viktoriya TOPAL.

Aleksandra Dimitiriyevna MARINOVA,
Ay Boba Mihail Cakir adina kolecin tiiiredicisi

Benim bakisim Galina SIRKELInin “Acizganmk” annatmasina

yaglan, ¢iinkii canin aciyér bola insan-
nara, angilari var nicd olsunnar mutlu,

Biitik duygularlan okudum Galina
Dimitriyevna SIRKELInin pek merak-
1 “Acizgannik” annatmasini, angisini
n bas temasi — Gagauzlarin acizganniz.
Bu bir gozil insannik kalitesi, angisi
ladzim olsun, sanérim, herbir insanda.
Yaratmada annadilér bir geng ayld igin,
angist yagsarmis kiiidd: Marinka hem
onun kocasi Mitrani. Avtor derindén
gosterer bir gagauz ¢cokusakli, ¢aligkan
ayleyi, neredd kullamilér gozil, acik
hem sirali gagauz dili. Kendi annatma-
sinda Galina Dimitriyevna, kullanarak
metaforalart: “yara sizlard1”, “karar-
di diinnd”, “hava aaléér”, “omiirii
kesildrmis”, epitetleri: “fena goz”,

“doluay”, “biyaz sinek”, uydurmakla-
ri: “komiir gibi saglart”, “sansin mum
eriydrdi”, gosterdi gagauz halkini, nicé
acizgan, islda, caligkan bir halk, angi-
st herzaman hazir yardim etméi biri-
birind. Bu yaratmada gagauzluk, gaga-
uz halkin ruhu. Bu annatmada buldum
iki arif sdleyis: “Aalemin aazina kagik
uydurmayacan”, hem “ Ne damnadi
kastina, ona da sevin”, angilarin biiiik
maanalari var.

Bakmayarak ona, ani bu ayledd
vardi biiiik sevda, usak giiliisii, saygi
hem hatir, isldd davranmak biri-birina,
usaklara, vardi problemalar da: fukaa-
relik hem en biiiik problema — Marin-

kanin gegmiz hastalu. Bu iki proble-
mada biz goreriz evelki gagauzlarin
zor yasamasini. Bu ayld vardi nicd
olsun taa ¢ok yil kismetli, ama onna-
rin evind geldi biilik bela — Marinka
gecindi. Onun bitki laflar1 kaldidilar
benim aklimda, ¢iinkii onnar gostrerlér
bliik can acimasini, simarlamak hem
diisiinmak, neredd Marinka isteer onun
usaklar1 olsunnar mutlu hem duysun-
nar ana sicaant.

Bu annatma pek duygulandirdi
beni, ¢iinkii yasamakta olér ¢ok bola
oluslar, neredd usaklar kalér iiisiiz,
kismet ayledé siiner, nicd kor... Bola
annatmalar1 okuyarkan, gozlerin dolér

sevgili, usaklar da biiilisiinnér ana-boba
sicaklinnan.

Isteerim solemas: “Saa olasiniz, Ga-
lina Dimitriyevna, bold merakli yarat-
maniz i¢in, ¢iinkii o terbieder bizi olmaa
taa acizgan hem annamaa insanin zoru-
nu, kahirin1 hem yardim etmi4 onnara,
makar biraz ilinnetmdd onnarin duru-
munu, zorluklardan korkmamaa, olmaa
kaavi ruhlu!” Sanérim, ani bu tema ak-
tual olacek herzaman, ¢iinkii yasamak-
ta kars1 geleriz hem sevinmelikldn hem
zorluklan, neredd insan l44zim olsun
yardimct biri-biriné.

Alina VATAMAN, M.Cakirin kole-
ci, 3415 gr.

Benim bakisim Galina SIRKELInin “Ecelin

Okuduynan Galina Dimitriyevnanin
annatmasint “Ecelin sinirlar1”, heptin
dalgalandim, mayil oldum onun talan-
dina becerikli kullanmaa zengin ga-
gauz dilini. En pek beendim, nesoy o
yazdirér sevda duygusunu, uydurarak
onu tabiatin gdzelliinndn. Ama biler-
siniz mi siz ne neetldn avtor yazdirér
bizd bu gozil duyguyu? Bunun sebepi:
gOstermaa yasamanin paasini.

Onun paasini biler o insannar, an-
gilar1 gecirdilar Biilik cengi. Kendi an-

natmasinda avtor annadér mamusunun
kiigiikliilinti, angisinin payina diismiis
gecirmad titsi cenk vakitlarini. Bu an-
natmada Valentina — bag personaj, an-
gisi gecirmis zor eceli.

Bu annatmayi okudum bir soluk-
ta. Bana pek merakliydi Valentinanin
eceli. Olacek mi1 o mutlu? Isteerim
sOlemédd, ani avtor yazdi haliz olayla-
r1, angilar1 baali kendi anasinin yasa-
masinnan, ecelinndn. Bilerim, ani bu
is diil kolay. Gergektin dalgalandim,

sinirlar’” annatmasina

okuyarak siralari, acan Valentinanin
anasi evd doner, nec¢inki bidn sansin
kendim orada bulunardim hem bitkiya-
dan beni bu brakmazd ilgisiz. Isteerim
sOleméd, ani pek mayil oldum literatu-
ra kolayliklarina, dilin gbzelliiné, laf-
birlesmelerin gercikliind: “yasamanin
kaavi soluunu duymaa”, ‘“ayaklarin
altinda topraa duyméérsin”, “can der-
menin ¢aligmasi1”.

Okuyarak bu annatmayi, bén kar-
silagtim tiirli maanali soleyislarlin,

angilar kaldilar benin aklimda: “Akar
suya iki sira girilmidz”, “Ne gecti,o
geeri donmiz”’, “Zaman hepsini er-
lestirer”, “En paali i3 — can derme-
nin ¢alismasi, agan san annéérsin, ani
bu dinnedd bosuna yasamadin, nesi
sendén kald1”.

Mayil olérim Galina Dimitriyev-
nanin talantinna siradan laflar1 altina
cevirméd. Biitiin giivenniklin var nicé
deyim, ani siz gercektdn talant, angisi
biitinkii glind, nica bir diamant!

Tani KOLTUKLU,M.Cakirin kole-
ci, 3415 gr.

Ana sozu

Sonu. Ceketmesi 2-ci sayfada
Unudulmus sessizliktin
Lucafar enidéin duudu,
Acip deniz yalmizluna
Sonsuz derin gorizontu;

Acan da dalgalar gider,
Ona dooru hep yollanip,
Kiz yasim sakh siler,
Kirpiklerni kipirdadip;

Sakh sevda gibi parléér,
Aar sancimi kuumaa deyni,
Hep yukari o kalkinér

Ona etismiim béin deyni.

Giiclii hem suuk safk okunu
Diinnéddiyindan buréy atér...
Bin dayma sevecim onu —
O dayma hep uzak Kkalér...

Onun i¢in bu giinnerim
Bom-bos gecerlir, diil dolu...
Ama - biiiilii gecelerim,

Séin annamazsin hi¢c bunu.”

— “Sén bir usaksin, bu haliz...
Ha tez evdin biz kacalim,
Silinecek izlerimiz,

Adimizi unudalim,

Zeri olarsak akill
Kismetliin dolacek gozlir
Kaybelecek ev sancisi
Hem da yildiz icin diislar.”

*

Lucafar te uctu. Gokti
Biiiiyer onun kanatlari,
Binnirlin yil gecti orda,
Sansin kipim kipimnari.

Bir gok dolu yildiz — altta,
Ustta di yildizlar siléér,
Bir ¢imgirik, aralarda
Kayip olmus gibi, cakér.

Gorer o, sansin ilk giinda,
O haosun icersindin,
Yaratilmis diinnéé gibi
Safklar duuér her taraftan.

Dolayinda peydalanér
Aydinniklar denizleri...

Havezlin o dolu, ucér,
Kayip olunca hepsicii;

Onun gittii uzaklardan
Kenarsizlaa bakis ucér,
Da bosuna bosluklardan
Vakit duumaa hep savasér.

Hig bisey yok, ama da var
Onu yakan bir havezlii,
Dipsiz bir derinnik hem var
Unutmanin kor karannu.

— “Kara hem aar sonsuzluktan,
Yaratici, kurtar beni,

Bil, dayma te ozamandan
Sannayacam hep bin Seni;

Gokta Saabi, ista bendiin
Neyi istirsian — yok hi¢ paa,
Zeri omiir kaynaa da sén,
Oliim veriin da sin, Allaa;

Oliimsiizliik fenetimi,
Bakisimin atesini

Sén al bendiin, salt ver geeri
Bir saat sevda Kismetini...

Bin haostan peydalandim,

O haosa da varacam...
Dinnenmektin duudum, Saabim,
Havezlin raat dinnenecim.”

— “Hiperion, dipsizliktin
Seninniin hep duuér diinnii,
Istimi biiii hem da misan,
Yok sima, ad yok onnarda.

Isteersin siin, insan olup,
Hep onnara m1 benzemai?
Hepsi onnar, bird:n 6liip,
Duuaceklar — insan olmaa.

Liizgar gibi onnar ugér,
ideallar — kof uydurma...
Acan bu dalgalar siiner —
Peydalanér baska dalga;

Yagéér onnar — ne var kismet,
Hem cesitli ecelleri.

Bizda sa yok ne ii, ne bet,
Oliim yok, yok zaman eri.

Da sonsuzluun giiiislerindin
Oliimniiliir salt biiiin yaséér,
Giines siindiiiinin goklerdi
Eni giin geni hep duuér.

Geler o diinneya, olér,
Arkasindan ecel bekleer,
Hepsi 6lmik icin duuér
Hem da duumak icin oler.

Hiperion, battiynan da
Sén varsin hererdi, anna...
Istd bendiin — ilk lafimda
Akil m1 bén veriim sana?

Isteermisin o aazindan
Ciktiynan ses, birlessinnir
Daalarlan bayirlar erdin
Hem adalar denizlerdin?

Bekim isteersin gostermia
Kuvedini doorulukta?
Padisahlik kur kendini —
Param-parca bu toprakta.

Veriim sana gemilermi,
Orduylan askeri veriim,
Veriim topraa, denizleri —
Salt yok nica oliim veriim.

Hem da kimin icin 6lméai
Isteersin sin? Ama eter...
Don da yollan asaa, topraa,
Da gor nelér seni bekleer.”

*

Da geni erini gokta
Hiperion, kayip, doner
Nicé eski giinnerindi
O safkini era doker.

Avsam listii yavas oldu
Da te artik gecii basér;
Ay alatlamadaan duudu —
Su icind4 o sallanér,

O safkini serper ordan
Fidannara, yolcazlara.
Bir flambur aacin altinda
Iki gen¢ oturmus lafa:

—“0, brak, yarim, o giiiisiindi
Basim ko biraz dinnensin,

Yalpak bakis yalazinda
Bu yasamak tath gecsin;

Bu suuk, biiiilii safk altinda
Sédn uy benim fikirimé

Hem dok sonsuz bir sessizlik
Benim geci atesimii.

Hem kal benim siin iistiimdai,
Sona varsin bu zeetlerim,
Sin ilk sevdam omiiriimda,
Bitki diisiim da sin benim.”

Hiperion da yukardan
Gorirdi ne mutlu onnar;
Cocuk diiyinca yavastan —
Birdén gencliir sarmastilar...

Giimiis-cicek gozil kokér
Hem da diiser, o sen yaamur,
Uzun hem da kula sach

iki usaa goktin bir nur.

Kiz, sevdadan kefli, goka
Atér bakisini. Gorer
Lucafar orada. Ona
Istediini yavas acér:

— “Kéaamil yildiz, sén in asaa,
Safkin bir okundan kayip,
Gir bu daaya, fikirima,
Kismetimi aydinnadip!”

Eski gibi o titireer

Bu daalarda, tepelerda,
Hem bos dalga yalmiz giider,
Ulisiiz kalip o goklerdi;

Basetmeer o kendisini
Uiisekliktin denizleri:

— “Sana hep o, toprak tenni,
Ya bin, ya baskas1? Oli!

Siz o kistaf diinnidinizda
Kismet bekleersiniz duruk,
Bén kendimi karannikta
Duyérim 6liimsiiz hem suuk.

1883, Cicek ay (aprel).
Gagauzgaya literatura

cevirmesi Todur ZANETin,
2012-ci yilin Orak ay: (iyiil)

“Luceafarul” (“Sabaa yildiz1”) gagauz dilinda

Luceafarul, angismim ilk tiparlanmasindan yakmnarda 130 yil tamamnanacek
(sefti o basildi “Roménia juni” ciimne Almanahinda, sora da lasi “Junimea”
jurnalinda), ileri dooru hep “siléér”, safkini taa da pek keskinneder. Emineskunun
poemasina ad verdn gokti en yalabik yidizin oklar diigerlar Merkuriy planetasmin
en biiiik kraterina da, angisina NASA verdi biiiik romin poetin adini, ona goré, ani
natura i¢in pek derin intuitiyas1 vardi. Poemanin kontekstinda o soleer: “Binndrldn
il gecti orda,/Sansin kipim kipimnar”, neyi o, nica bir yaratma baslangicini, taa ileri
acikladiydi I-ci Kiyadinda “Gérer o, sanswn ilk giindd,/Safklar duuér her taraftan...”
sOleyerdk haos i¢in, dinnenmaék igin, bosluklardan vakidin duumasi igin.

Evrenin biiiik alkas1 var Demiurgun yaratmasi, da, erdd kizlan “Bir saat sevda
kismetini...” yagamaa deyni Hiperion savagér oradan kopmaa, kendisini karsi ko-
yup “kiiciik alkaya”, “kistaf alkaya”, angisindan yapili “foprak tennildr”. Bu iki
alka sonuna kadar ayir1 kalacek, ¢linkii onnar yok nicd annagsinnar: zerd onnar,
kim goklerin kalérlar orada iiiisekliiktd, Diinneyi Yaratanin gozii altinda, onnar
sa, ani topraktan, kalérlar asaada, onnara baaglanan erdi.

Soz gider iki kertik i¢in: Hiperion gokiin ooludur, Katalina sa, angisina o sev-
daya diistii, erin kiz1. O — 6liimsiiz, kiz sa — 6liimnii. Da te bu temel antinomiya
eklener delimitatiya kategoriyasina, angisini yapér Demiurg: insannarin var “kis-
met yildizlar1”, “mutlu uurlar”, var “vakitlar1”, erleri hem onnar 6liimii bilerlar
(“Hepsi dimdk icin duuér/Hem da duumak icin éler..”). Hiperion sa tasiyér
“oliimsiizliik fenetini” hem “battiynan da var hererdd”, demeli ki, y1ldizlarin var
olmas: bitkisizdir, Absoliittur (o diil efimer, relativ bisey).

Poema basléér bir halk masalindan, angisini isitmis nemti yolcusu Richard
Kunisck gegerdk Romin Padisahliklarindan, neyi poet kendisi da agikladi, anna-
darak yaratmanin simvollu maanalar1 igin: “Yazarkana Romin Padisahliklarinda
yolculuu i¢in nemté yolcusu Richard Kunisck annadér Luceafarul legendasi igin.
Bu masal. Ama benim verdiim alegoriyali bi¢imnerdi var o, ani geniy 6liimii
taniméér hem onun adi karannik unudulmak 6liimiindén kurtulacek, 6biir taraftan
da burada, er iizlind4, o yok nicd kimi sa mutlu yapsin, kendisi da yok nicd mutlu
olsun. O 6liimsiiz, ama kismetsiz da. Bana geler, ani masaldaki luceafarulun kis-
meti pek benzeer er iiziindeki geniyin kismetind da onustan verdim ona bu alego-
riyali maanay1” (Ms.2275B). Bu masalin bir peet versiyasi da biliner, angisinin
ad1 Altin bascadan Kiz.

Hepsi aarigtirmacilarin tarafindan “Luceafarul” (“Sabaa yildiz1”) sayilér en
biiiik bir sedevra. Ornek olarak, Slovnik Svetovych literaturmih del (Praha,
Odeon, 1988) yaratmada Irji Nasinec onu diinni literaturasinin sedevrasi olarak
inceleer. O cevirildi pek c¢ok dillerd (nemteyceya, frantuzcaya, angliycaya, por-
tugalcaya, italyancaya, kitaycaya, ruscaya, ispancaya, tiirk¢eyd, serbcaya, ukra-
yincaya h.b.).

Cevirmelerin sayis1 zenginneser bu versiyaylan da, ani {izd ¢ikarildi gagauz
yazicisinin Todur ZANETin talantinnan, angist becerdi bulmaa olumnu kolay-
liklar1 hem annatmanin 6ziinii agiklamaa deyni, hem da poemanin filosofiyali
derinniklerind dalmaa deyni.

Akademik Mihai CIMPOI




Stepan Mihaylovi¢ TOPAL 80 yasinda oldu

Biiiik ayin (yanvar) 8-di Gagauz Respublikasi-
nin Uiisek Sovetin Basi hem ilk secilin prezident:
Stepan TOPAL 80 yasin1 tamamnadi.

Stepan TOPAL duudu 1938-ci y1lin Biiiik ayin (yan-
var) 8-dd Komrat kasabasinda. Yolcu injener1 olarak is-
ledi gesitli administrativ uurlarinda. Oldu Komrat Ko-
munist partiyasinin raoyn komitetin azasi.

Buradan XX-ci iizy1lin 90-c1 yillarinda, Komrat Ko-
munist partiyasinin raoyn komitetin karirina goré, yol-
land1 “Gagauz Halki” akintinin i¢ini. Sora da akintinin
ondercilik organnarina styindi.

Oldu Gagauz Respublikasinin Ulisek Sovetin Bast
hem Gagauz Respublikasinin ilk se¢ilén prezidenti.

Sindi Stepan TOPAL “Gagauziyanin ihtérlar Sove-
tin” azas.

Kirim ayin (dekabri) 10-da Cadirdaki “Dionis
TANASOGLU” gagauz Milli teatrusu kutladi ken-
di 20-ci y1ldoniimiinii. Bu yortulu olaylan ilgili ola-
rak teatru o giinii Gagauziyamn “Mihail CAKIR”
ordeninnan odiillendi.

Kendi yildoniimiindd teatru gosterdi amerikali
dramaturgun John PATRIKin iki perdeli komediya-
sin1 “Paali Pamela”. Spektaklinin rejisdru oldu Tural
MUSTAFAEV (Azerbaycan), resimcisi — Mustafa
MUSTAFAEV (Azerbaycan), stena dekoru — Dimitriy
STEFOGLU.

Iki aftadan sora da teatrunun {istiind geni medali
hem orden yaamuru yaadi. Onun artistleri kablettildr
Gagauziyanin 23-cii y1ldoniimiinnén ilgili 6diilleri.

Not. Bu teatru ilkin tasiyardi gagauz aydinnadici-
min Mihail CAKIRin adini, ama sora onun adini “Di-
onis TANASOGLU?” gagauz Milli teatrusu yaptilar.

L o T R R R R

Aynoroz (Afon)
manastirin gagauz
manahi raametli oldu

Aynoroz-
da  (Afon)
Rus Pante-

leymon ma-
nastirin  shi-
ierodiakon
Arseniy (Sa-
randi) 90-
c1  yasinda,
2018-ci yilin
Biiiik aymn
(yanvar) 17-
di, raametli oldu, haberledi «Pyc-
cknii Adpon» internet portali.

Shiierodiakon Arseniy (Petr Feofilak-
tovi¢ SARANDI) gagauz, duudu Gagau-
ziyanin Avdarma kiiiiyiinda 1928-ci yilin
Harman ayn (avgust) 31-da.

Sovet ateizma hem dini baski1 vaki-
d1 karar ald: gitmii manastira. Ilktin
erlesti Odesa kasabasinin Biiiik Pana-
yiya (Uspeniye) manastirinda. 1966-c1
yilin Hederlez ayin (may) 8-di manti-
yaya kirkindi, Kirez aymn (iylin) 7-da
dé ierodiakon oldu.

1976-c1 yilin Harman ayin (avgust)
4-dd, Aynoroza (Afon) gelip, Rus Pan-
teleymon manastirinda erlesti. 2005-ci
yilda biiiik shima kabletti.

Shiierodiakon  Arseniy  Oliim
gilinlindd, 2018-ci yilin Biiiik aymn
(yanvar) 17-d4, Rus Panteleymon ma-
nastirin mezarliinda topraa verildi, bil-
direr Afonit.info.

Vladimir VISOTKIYin 80-ci y1ldéniimiini

Biiiik ayin (yanvar) 25-dd tamamnanacéydi 80 yasim1 anilmis hem biiiik rus poety, bard, yazic,
aktor, tiirkiicii Vladimir VISOTKiY (25.01.1938 — 25.07.1980), ama o vakitsiz, 42 yasinda ayirildi bu
diinneydiin, brakip ardina bir silinmiz hem paay1 olmayan bir yaratmak zenginniini.

Sovet zamaninda Vladimir VISOTKIYin hi¢ bir kiyadi ¢ikmadi, ama, baslayip siradaki insannardan
taa komunist partiyasinin birinci sekretarlerinddin, hepsi onu saklidan (hem diil salt saklidan) seslérdilér,
onun tiirkiilerini bilérdildr. Bildrdildr, ama calamardilar. Zerd 614 ¢almaa deyni 144zimdi olmaa Vladimir

VISOTKIY.

Teklif ederiz bakasiniz hem denklestirdsiniz nicé gagauz dilindé 6ter onun en anilmis tiirkiisiindéan birisi:
“Yabanilara av”’m bitmesi yada Vortoldtlardan av” (Konen «OxXoTbl Ha BOJIKOBY, Wi OX0Ta ¢ BEPTONETOB

(Muxawnny [llemskuny).

Yabanilara av”in bitmesi yada Vertolotlardan av

Mihail SEMAKIN:

Diil Allaa, insannar baglatti kiymayi:

Dan eri bir ustraylan ¢carpti gézleri,
Acilan tetiklir biiiiledi erleri,
Anilmug avclar geldilir ansizdan, —
O “Popaz beygiri” kalkindi derediin,
Ateslir atildi ¢ift eldiin, ¢ift eldiin!

Yattinig siz erd, saklayip disleri.
On gidiin da yatti — o kacan ileri,
Kim tabannan duyardi kuyu

hem tuzaa;
Kursundan kim kacardy, atlardi uzaa, —
Korkudan terledi, uzandi o buza.

Yabani omiirii onnara kas diirmiis, —
Bezbelli bosuna omiirii biz sevdik.

Eceldi sa genig hem gozil bir giiliig:
Saaselem hem kaavi digleri — sedeflik.

Yabani bakisinnan sirit iiziind —

O dusman kopeklir gelsinndir buyan!
Yazildi al kannarlan kaarlar iistiind
Kirnuzi bu yazi: diiliz biz yabani!

Siiriindiik biz, kopekc¢i

kuyruu toplayp,
Gokleri kafayt sasarak kaldirip:
Oradan belamiz mi1 akéér erlerid,
Kiyamet mi kopér, karigti fikird, -
O “Popaz beygiri” ye donmiis demird.

Kursundan yaamurlar

dokiiler goklerdiin —
Yas olduk kannardan,

verildik biz heptiin!
Erider iireemiz bu kaardan kaarmay.

Kacani — arkadan, kafadan urmayi...

Kopekliir siiriisit, tayfamdan dur uzak,
Buusmakta uurumuz — ensemdii sizleri.
Yabani olmamuz — kismetli yasamak,
Kopekliirsiniz siz — bu kopek eceli!

Yabani bakisinnan sirit iiziind —

Taa bastan kokleyip uydurma yalani.
Yazildi al kannarlan kaarlar iistiind
Kirnuzi bu yazi: diiliz biz yabani!

O daaya — orada kurtulug, korunma!
O daaya — orada kagani zor urmaa!
Kacarak o daaya, ver yolu eniind,
Biin atléérim, firléérim avci oniind
Yabani cannarni hep topléérim bild.

indeksi - PM — 21358

Gazeta “Universul” basim evinda basilér
Tiraj — 3020 ekz. Simarlamak No: 75

Deredi, kenarda, sakland kim diri.
Ne yapiym béin yalniz?
Kestirdi kuvedi!
Sansin yok gozlerim,
korlesti kokular...
Neredii kaldiniz, yabani kardaslar,
Nereyi daaldiniz, sap-sart gozliilir?!

...Ayakta biin kaldim, ama sindi sardi
Yabannar dolayi, canavar diil onnar —
Kopeklir, uzaktan senseli damari,
Eskidiin avimizdi bizdi o mallar.

Yabani bakisinnan giildiim iiziind —
O ciiriik dislerim iirkiitmdz dusmani.
Salt kaba kaarlarin al kanni iistiind
Eriyer yazimuz: diiliz biz yabani!
1977-1978
Gagauz dilind ¢evirdi Todur ZANET
(2014, Cigek ayin 25-26)

